
Предмет:Писмо за намери за посредување во осигурување

Почитувани

Осигурителното брокерско друштво ИН-БРОКЕР А.Д. Скопје е основано согласно Законот за супервизија на осигурување (сл.Весник на Р.М. бр.27/02) со решение број 18-24708/4 од 28.01.2004 година на Министерството за финансии на Р.Македонија.

Друштвото е основано како акционерско друштво со едностепен систем на управување ,Одбор на директори,од кои 3(три) члена се неизвршни и 2(два) извршни членови.

Во рамките на предметот на работење друштвото врши исклучиво осигурително брокерски работи и и тоа:

· Посредување во договарање на осигурителното и реосигурителното покритие на осигурениците;

· Посредување при реализирање на оштетни побарувања по остварен осигурен штетен настан;

· Снимање на ризици;

· Снимање и процена на штети;
· Посредување при продажба на остатоците од осигурани оштетени предмети;

· Изготвува адекватна анализа на ризикот и предлага соодветнол осигурително покритие на осигуреникот;

· Го информира друштвото за осигурување за намерата на осигуреникот да склучи договор за осигурување  и го запознава осигуреникот со условите на полисите и прописите кои го регулираат определувањето  на износот на премијата;
· Посредува во име на осигуреникот за склучување на договор за осигурување,кој земајќи ги во предвид сите околности од значење за ризикот на поединечен случај,ќе му обезбеди на осигуреникот најсоодветно покритие;

· Проверување на содржината на полисите за осигурување;

· Укажување помош во текот на важењето на договорот за осигурување,како пред така и по настанивање на осигурениот настан а особено да обезбеди дека осигуреникот ги извршил сите правни дејствија во предвидените рокови кои се предуслов  за стекнување и уживање на правата кои произлегуваат од договорот за осигурување;

· Доколку осигурувањето  односно реосигурувањето на некој ризик не може да се изврши во Р.Македонија,може да посредува при склучување на договори за осигурување со странски друштва за осигурување.

Друштвото работи во име и за сметка на клиентот а провизијата-брокеражата ја наплаќа од осигурителната компанија која ќе изврши осигурување на клиентот.

ИН-БРОКЕР има склучено договори за соработка со сите  осигурителни компании во Р.Македонија,кое е согласно Законот за супервизија на осигурување.


Брокерското друштво  има полиса од одговорност од дејност на сума на осигурување од 1.000.000,00 € ,иако законскиот лимит е на 500.000,00 €


Ин-Брокер АД Скопје има  ексклузивен договор со осигурителната брокерска компанија Marsh Ltd. од  САД  кое друштво е светски лидер  за посредување на осигурување и реосигурување со мрежа на сите континенти во светот.


Брокерското друштво успешно работи и при реализирање на оштетни побарувања со странски елемент од областа на автомобилска одговорност пред странски осигурителни компании кои се членки на Советот на бироата по зелена карта(Потпишан договор со Авус).


Имајќи ја во предвид дејноста на Вашата компанија сметаме дека брокерското друштво во целост е подготвено да ги даде брокерските услуги од областа на осигурување по сите класи на осигурување.

Брокерското друштво врши анализа на тарифите на осигурување за секоја компанија поединечно.Исто така врши и анализа на реосигурителни програми кои согласно Законот за супервизија  на осигурување, Осигурителните компании ги доставуваат на брокерското друштво заедно со предлог понудите за осигурување на имотот на клиентот.

Осигурителното брокерско друштво бидејќи врши посредување во осигурување со напред наведената Законска одредба се укажува дека за посредување во осигурување не е потребно да се распише оглас ( тендер ) за брокерски услуги за посредување во осигурување и реализирање на оштетни побарување од осигурен штетен настан.


Исто така согласно член 28 , ст.2 од Законот за јавни набавки е предвидено дека комисијата може да ангажира надворешни стручни лица доколку е потребно.

Имајќи го во предвид напред наведеното,друштвото смета дека ќе извршите правилен избор доколку го изберете да посредува во избор на квалитет и модалитети на осигурување на имот,опремата,вработените и возилата.

Во очекување дека правилно ќе бидеме разбрани а во интерес на идна и долгогодишна соработка на двете компании, Ве молиме да ни одговорите за било какво ваше решение.Подготвени сме да Ви извршиме презентација на целокпното наше работење како и високиот квалитетот на нашите услуги.
Прилог: Референца
Со почит,

Ин-Брокер АД Скопје

